
A.I.Abdu llaxo ʻjaev Is’hoq xon i brat va “Tabodili zamon”: ijti moi y-falsafi y tahlil  

 
mustaqillik fidoyisi, davlat va jamoat arbob, ma'rifatparvar shoir, olim va publisist, ilgʻor pedagog, qozizoda, toʻraqoʻrgʻon 
farzandi Is’hoqxon Junaydullohxoʻja oʻgʻli Ibratning zamon oʻzgarishlariga pozitiv munosabati hamda mutafakkirning 
 

Аннотация 
В статье анализируется позитивное отношение борца за независимость, государственного и 

общественного деятеля, просвещённого поэта, учёного и публициста, передового педагога, кази, сына 
Торакўргона Исҳокхона Жунайдуллохўджа огли Ибрат к изменениям времени, а также его творческая и 
строительная деятельность. 

 
The article analyzes the positive attitude of the independence fighter, state and public figure, enlightened poet, 

scholar and publicist, progressive educator, qazi, and the son of To‘raqo‘rg'on, Is’hoqxon Junaydullohxo‘ja o‘g'li Ibrat, 
towards the changes of the time, as well as the thinker’s creative and constructive activities. 

 
Kalit soʻzlar: jadidchilik harakati, ma'rifatparvar shoir Is’hoqxon to‘ra,To‘raqo‘rg‘on,istiqlol fidoyisi, madaniyat 

targ‘ibotchisi, oliy ilm, tahririyat va nashr,yangi maktab,usuli savtiya,tarixi madaniyat,tarjimon,ma'naviyat va 
ilm,tabiatshunoslik,bunyodkorlik faoliyati,xatttotlik,falsafiy qarashlar,Is’hoqxon to‘ra asarlari,Inqilob va Sho‘ro davri 

Is’hoqxon Toʻraning faoliyat koʻlami shu qadar keng boʻlganki, ham jadid namoyandasi, ham 
shoir, ham publisist, ham noshir, ham yozuvchi, ham hoji, ham bogʻbon, ham quruvchi, ham 
tilshunos, ham tarjimon, ham xattot, ham sayyoh, ham muallim, ham tarixchi, ham faylasuf, ham 
qozi, ham tasavvuf allomasi, ham islohotchi, ham madaniyat targʻibotchisidir. Zamondoshlaridan 
birining ta'rifiga koʻra: “Is’hoqxon Toʻra sayyidzoda ham hoji va olim va fozil bir zoti oliy oʻlub, bu 
turfa fazoyili insoniyya molik ham xattoti azimdur. Chunki musulmoncha xat yozmoqdin oʻn etti nav' 
yozuv birla qalam yurguzurlar”[1;158-b].  

Is'hoqxonʻra Ibrat jahon ilm-fan va madaniyati bilan bogʻliq har qanday innovatsiya va 
o‘zgarishlarni qabul qilibgina qolmay, balki ularni xalq hayotiga harakat qilib harakat qilgan. Uning 
yaratuvchilik va bunyodkorlik ishlari ham tahsinga sazovordir. Chor hukumati mustamlakachilik 
siyosatining avjiga chiqishi mahalliy aholi oʻrtasida rus tiliga boʻlgan ehtiyojni oshirgan. Rus-tuzem, 
“usuli savtiya” maktablari oʻlkaning katta shaharlarida, hattoki qishloqlarda ham ochilgan. Bu 
maktablarda dunyoviy fanlar, ona tili bilan bir qatorda rus tili ham oʻqitilgan. Zamon talablarini 

yaxshi tushungan ilgʻor fikrli kishilar farzandlarini yangi maktablarga yuborganlar. Is’hoqxon Toʻra 
ham 1886 yilda ilgʻor maorifchi sifatida oʻz qishlogʻida bepul yangi maktab ochgan. Uning maktabi 
“usuli qadim” (“usuli tahajji”), ya'ni hijo usuliga asoslangan maktabdan farq qilgan, ya'ni “yangi 
maktabda “alif nima?” degan savolga “kaltak” deb javob beruvchilar tamom savodi chiqib, har 
n
a

MAVZUGA OID ADABIYOTLARNING TAHLILI 
Mustaqillik yillarida jadidchilikni yangi nazariy-metodologik tamoyillar asosida oʻrganish 

sohasida salmoqli ilmiy tadqiqotlar olib borildi. Jadidchilik harakatini oʻrganishning dolzarbligi, uning 
tushunchasi, mohiyati, mazmuni, tarkibi va koʻlami toʻgʻrisida adabiyotshunos, tarixchi olimlardan –
B.Qosimov, P.Mirzo-Axmedova, D.Rashidova, R.Shamsitdinov, I.Gʻafurov, D.Alimova, R.Sharipov, 
S.Qosimov, B.Qosimov, X.Suvon, Sh.Turdiev, N.Avazov, H.Sayyid, N.Karimov, D.Alimova, 
D.Rashidova, A.Aliev, Sh.Rizaev, olmon olimasi Ingeborg Baldauflarning va boshqalar oʻz 
asarlarida qimmatli fikr va mulohazalarni bildirdilar. Olimlardan M.Fattoev[3], A.Zohiriy, Q.Rajabov, 
X.Ismatullaev, R.Sharipov, Z.Eshmurodovalarning ilmiy-tadqiqotlarida, bir qancha nomzodlik va 
doktorlik dissertasiyalarida jadidlarning vatanparvarlik gʻoyalari, ma'naviy-ma'rifiy manbalar, 
turmush madaniyatini isloh qilish muammolari, falsafiy-estetik qarashlar tahlil qilindi. 

TAHLIL VA NATIJALAR 
“Usuli jadid demak – yangi qoida, yangi tartib demakdur desak, hama qabulga olmagan 

edilar. Gardishi ovon va xohishi zamon ila oʻzi-oʻzicha joriy boʻlib ketti. Avvalgi vaqtdagi mahalla 
maktabida banda oʻzum necha yilda uch adad muallimda oʻqub, oxiri savodim chiqmay, keyin oʻz 
uyimizda joriy qizlar maktabida, volidai marhumamda oʻqub, savod chiqordim. Ikki sana 
qiblagohimda husnixat mashq etdum. Boqing, mahalla maktabida usuli qadimda etti yil umrni zoyi' 
etub, oʻquv-yozuvni bilgon edum. Mana emdi banda oʻzum usuli savtiyani(ng) avlodi islomgʻa 
yordamini koʻrub, oʻz masjidimizgʻa maktab ochdim. Bir sanada koʻb yoshlar, hattoki katta yoshga 
kirgan tujjorlardan oʻqub, xat-savodini chiqorub, ma'ishat va tijoratlarida osonliklar mushohada 
]. 

Is’hoqxon Toʻra yangi maktabga tovush (savtiya) usulini tatbiq qilib, bir muddat “usuli 
savtiya”ni eski usul tarafdorlaridan himoya qilgan. Shunga qaramay, yangi maktab faoliyati uzoq 
davom etmagan. Johil va mutaassib kishilar yangi maktabni “kofirlar maktabi” deb e'lon qilib, 
bolalarni maktabdan qaytarishga, general-gubernator gumashtalari yordamida yangi maktabni 
yoptirishga muvaffaq boʻlishgan.  

Is’hoqxon Toʻra pishgan gʻisht ishlab chiqarishni yoʻlga qoʻygan. Gʻishtlar guldor hamda 
besh burchak naqshinkor uslubda tayyorlangan. Jumladan, 1896 yilda mazkur gʻishtdan 
Toʻraqoʻrgʻon markazida masjid qurdirgan. Masjid ikki xonali boʻlib, oldi ayvonli qilib qurilgan. 1916 
yilda toʻrtburchak shakldagi zal hamda qariyb yigirma metrlar chamasi qoʻshayvon bilan 
kengaytirilgan. Zalda toʻrtta ustun boʻlib, ustunlar oʻymakorlik san'ati namunalari bilan bezatilgan. 
Masjiddagi xattotlik ishlarini Is’hoqxon Toʻraning oʻzi amalga oshirgan. Masjid shoʻrolar davrida 
maktab sifatida, keyinchalik ma'muriy bino va boshqa maqsadlarda foydalanilgan[5].  

Is’hoqxon Toʻra otasidan qolgan uch tanob[6] erda gulbogʻ yaratib, maydon oʻrtasiga 
favvora qurdirgan. Xiyobonga rus va Evropa manzarali daraxtlari, shuningdek, 150 tup archa 
daraxti oʻtqazgan. Evropa uslubida imorat qurdirib, arki tepasiga “Xush kelibsiz Is’hoqiya bogʻiga!” 
deb yozgan. Bogʻ qishloq aholisiga manzur boʻlgan. Gulbogʻ shoʻrolar davrida davlat hisobiga 
oʻtkazilib, oʻrnida aholi turar joylari qurilgan boʻlsa ham, hozirga qadar “Is’hoqiya bogʻi”, “Gulbogʻ” 
deb ataladi.  

Is’hoqxon Toʻra Orenburgdan sovutgich, fotoapparat, kinoapparat olib kelgan. Qishloq 
aholisini yigʻib, kinofilm qoʻyib bergan. Ularni suratga olgan, taraqqiy etgan madaniy shaharlar 
aholisining turush-turmushi haqida ma'ruzalar qilgan. Shunga qaramay, uning bunyodkorlik ishlari 
dunyoqarashi tor mutaassib kishilarga yoqmagan, aksincha, ularning gʻazabini keltirgan. Ular 
Is’hoqxon Toʻraga tuhmat toshlari yogʻdirib, “kofir” deb, Ibrat ochgan maktabni “kofirlar maktabi” 
deb, ta'qib qilishgan.  

Is’hoqxon Toʻra 1905-yilda oʻz hisobidan turk hammomi qurdirgan. Hattoki “Turkiston 
viloyatining gazeti”da uning hammomga bagʻishlangan she'ri chop etilgan. Mutaassiblar 
hammomni “harom” deb e'lon qilishgan.  

Taqdir zarbalariga metin iroda bilan qarshi turgan Is’hoqxon Toʻra ta'qib va tuhmatlarga 
e'tibor bermay, qiyin sharoitda ham ma'rifatparvarlik faoliyatini davom ettirgan. Ibrat aqli komil 

inson sifatida “...dunyoning sonsiz mehnat va anduhlarindin va guruhi kajraftor ta'nalarindin bir 
zarra qadar oʻlsa-da, maluliyat hosil etmadi”[7;158-b].  

Is’hoqxon Toʻraning zamon oʻzgarishlariga munosabati uning “Tarixi madaniyat” asarida 
f va madaniyat, taraqqiyotga bagʻishlangan asarlarining roʻyxati diqqatimizni tortdi. Jumladan, “... 
yangi asarlardan millat va maktabga foydaliklari, chunonchi, birinchi “Tarixi Fargʻonai umroni” 
nazmiy, ikkinchi “Tarixi xurriyat” nazm, uchinchi “Mezon uz-zamon”, toʻrtinchi “Lugʻati sitta al-sina”, 
beshinchi “Jome' ul-xutut”, oltinchi “Qoʻrboshilar zamoni”, ettinchi shul kitob “Tarixi madaniyat”, 
bular hammasi milliy kitoblar. Ammoki, sakkizinchi “Devoni Ibrat” nomli gʻazaliyot bahr qilgan, oʻttiz 
nda jam' boʻlgan tarix she'rlardurki, munda koʻbi tarixlar va milliy qasidalar va axloqiy tanqidlar, 
boshimizdan oʻtgan hodisalarni jam bir gʻazaliyot kitobdurki, bu hali bosma boʻlmagan, intishor 
etilmagandur. Toʻqqizinchi mundin keyin “Gulshani roz”ni turkiy nazmi, oʻninchi “Mushkulot ul-
gʻaroyib” degan, oʻn birinchi “Muzabzab” degan, oʻn ikkinchi “Turkistonda turli mashaqqatlar”, oʻn 
uchinchi “Barzah” degan asarlarimiz inqilob davrida ta'lif boʻldi (yoʻqoldi). Hozirda “Tazkirai 
suvaydo” degan arabiy tib kitobni turkiy qilmoqqa ishtigʻoldaman. Umr musoada qilsa, ammoki 
“Tarjimai holim” tayyor boʻlgan. Bu yaxshi tarixi sayohatnoma Afgʻoniston, Hindiston, Arabiston 
ayohatlaridur. Oʻn beshinchi “Sayri jibol” (“Togʻ sayri”) bir juz' turkiy nazmdur”[8;139-b].  

XULOSA VA TAKLIFLAR 
Is’hoqxon Toʻra inqilobga qadar va shoʻrolar davrida yigirma yildan ortiq Toʻraqoʻrgʻon va 

Xonobod qishloqlarida qozi lavozimida ishlagan. Faoliyati davomida xalq manfaatlarini koʻzlab, 
halollik, toʻgʻrilik va adolat bilan ish olib borgan.  

Is’hoqxon Toʻra “usuli savtiya” maktablarini darsliklar va oʻquv qoʻllanmalari bilan ta'minlash 
ishida ham bosh-qosh boʻlib, “Matbaai Ishoqiya”da darslik va oʻquv qoʻllanmalar nashr ettirgan. 

Is’hoqxon Toʻra xalqni ilm-ma'rifatga targʻib etish bilan birga ularni mozorlarga sigʻinish, 
folbinlarga borish, muqaddas qadamjoylarda “is” chiqarish kabi xurofot va bid'atdan qaytargan.  

Is’hoqxon Toʻra tabiatan ochiqkoʻngil va mehmondoʻst boʻlgan. Namanganga kelgan ilmu 
irfon ahli va ixlosmandlar Is’hoqxon Toʻraning uyiga kelib, ziyorat qilishgan. Uning hovlisida ekilgan 
toʻrt tup archa oʻrtasidagi peshtoq va ustunlar bilan bezatilgan ravoq hamisha mehmonlar bilan 
gʻoyalari, zamon oʻzgarishlari mujassam boʻlgan maqolalar yozib, xalqni jaholat, turgʻunlik va 
gʻaflatdan ma'nan uygʻotishga, ilm-ma'rifat va hunar egallashga, dunyoning ilgʻor mamlakatlari 
taraqqiyotiga etib olishga chorlagan. Serqirra ijodkorning faoliyati 1937 yil yanvarigacha davom 
etgan. Is’hoqxon Toʻra 1937-yil 7-yanvarda qamoqqa olingan. Ibratning xonadonidagi qoʻlyozma va 
toshbosma kitoblar toʻrtta qanor qopga joylanib, Andijon turmasiga olib ketilgan. Uy-joylari 
musodara qilinib, kimoshdi savdosida sotib yuborilgan. Oilasi va farzandlari uch sotixdan iborat 
quruq erga chiqarib qoʻyilgan. Is’hoqxon Toʻra qamoqdalik vaqtida (ikki oy davomida – Z.I.) tuz 
totmay, muttasil roʻza tutgan. Sud jarayonlari tugamay, 75 yoshida qamoqda vafot etgan. Zulm va 
zoʻravonlikka qurilgan mustabid, beshafqat tuzum davrida oʻzligini, millat qadr-qimmatini teran 
anglagan, ijtimoiy-siyosiy ongi yuksak, ma'rifat va ma'naviyat yoʻlida fidoyilik koʻrsatgan koʻplab 
 Is’hoqxon Toʻra Ibratning qabri ham qayerda ekani hozirga qadar noma'lum. 1959-yil 2-oktyabrda 
Andijon viloyat prokuraturasining 3336-sonli hujjatiga koʻra, umrini ma'rifat va ezgulikka 
bagʻishlagan Is’hoqxon Toʻra aybsiz topilib, toʻla oqlangan.  

a'rifatparvar, fidoyi insonlar kabi Is’hoqxon Toʻraning huzur-halovatdan kechib, el-ulus manfaati, 
yurtni taraqqiy toptirish maqsadida amalga oshirgan ezgu ishlari avlodlar xotirasidan aslo 
oʻchmaydiki, Oʻzbekiston Respublikasi Prezidenti Sh.M.Mirziyoyev ta'kidlaganidek, “ulugʻ ajdodimiz 
“Ibrat” taxallusini bejiz tanlamagan[9;74-75-b]. Mutafakkirning Vatan va mamlakat taraqqiyoti 
yoʻlidagi fidokorona ijod yoʻli nafaqat oʻz davrida, balki bugungi kunda ham haqiqiy ibrat namunasi 
boʻlib xizmat qiladi. 

